
MISSJONI TA’ OMM
Eccellenza, Onorevoli Ministri, Sur Sindku, persuni distinti,

Qeghdin hawn b’ferh kbir dalghodu lkoll kemm ahna, bhal meta familja tilga’ lura persuna li
tfakkarha fl-origni tal-familja, u flimkien mal-familja l-istess persuna ti¢c¢elebra u tiftakar fl-
origni taghha.

Hu hawnhekk, f’dan il-post, f’Ghawdex taghna, f’din id-dagsxejn ta’ gzira, li I-Mulej ghogbu
jaghtik id-don tal-hajja, u laggghek ma’ persuni — kif diga kemm-il darba esprimejt ruhek — li
ghenuk tikber umanament, intellettwalment, emottivament, fl-ispirtu socjali, fl-attenzjoni tal-
bzZonnijiet tal-ohrajn. U allura verament jien inhoss li hu mument ta’ celebrazzjoni u ta’
ringrazzjament lil Alla.

Imma ladarba qeghdin hawn dalghodu, f’din id-dar, f’din il-knisja — mhux biss f’Ghawdex,
imma f’din il-knisja! — inhoss li ghandi nagsam riflessjonijiet qosra, zghar u semplici. F’din
il-knisja jingabru t-tbatijiet u l-ferh ta’ hafna mill-poplu Ghawdxi... imma mhux biss;
Malti... u forsi mhux biss. F’din il-knisja jsir il-biki tal-hena, ta’ sodisfazzjon, ta’ grazzji
magqlugha fil-hajja; u 1-biki ta’ tbatija, kultant ta’ disperazzjoni, ta’ wgigh ta’ qalb, ta’ qtugh
ta’ qalb.

Jekk Ghawdex bhala gzira jfakkrek fil-passat tieghek, Eccellenza, nahseb li din il-knisja hi
tassew illum simbolu u sinjal tajjeb tal-prezent u tal-futur tal-missjoni tieghek. Zgur li anki
hdejk u anki fik, il-poplu Malti u Ghawdxi jixtieq isib — u jiena cert li sa jfittex u jsib — din il-
persuna ta’ omm, mara mizzewga, nanna, li tilgghu, li thobbu, li taghtih sigurta, li taghtih
sens ta’ patrijottizmu, sens ta’ nazzjon, u li taghtih ukoll sens — veru nitkellmu b’mod
maskili! —ta’ rgulija.

F’din il-knisja tingabar l-essenza tal-umanita fil-verita taghha, minghajr hafna xinxilli u
artifi¢jalita. Hawnhekk kulhadd jigi gheri, b’dak 1i hu, jekk mhux f’gismu, f’qalbu, minghajr
problemi ta’ xejn, minghajr difizi, minghajr kundizzjonamenti, u jiftah qalbu quddiem din il-
Mara li hija wkoll Omm.

Ghalhekk I-awgurju tieghi hu wiehed, ghalik u ghalina kollha kemm ahna. Jista’ jkun hemm
omm jekk ikun hemm ulied. Jista’ jkun hemm ulied jekk ikun hemm omm. Il-President, kif
stqarret kemme-il darba, ma tista’ taghmel xejn wahidha. Imma ejjew f’dan il-mument ta’ don
u ta’ grazzja ghal pajjizna ninghaqdu lkoll flimkien biex nimxu mhux fil-boghod — ma
nkunux pruzuntuzi! — imma nimxu pass, anki zghir, ’il quddiem fil-hajja socjali, politika,
morali, umana taghna, u — ghaliex le! — ghal dawk li jemmnu, fil-hajja Kristjana taghna.



